         

  ታካሚዎች! መድሀኒትን በሚመለከት ከሚፈጠሩ ስህተቶች
     ለመከላከል የሚከተለውን መረጃ ይመልከቱ

2. በማንኛውም የሕክምና ተቋም ባለሙያዎች መድኃኒት ሲሰጡዎ መድኃኒቱ በትክክል ለእርስዎ የታዘዘ መሆኑን ስምዎን በማንበብና በመጥራት እንዲያረጋግጡልዎ ይጠይቁ። ምናልባት ከዚህ በፊት ያጋጠመዎት የመድኃኒት አለመስማማት ወይም አለርጂ ካለም አስታውሰው ይናገሩ።        
3.ማንኛውንም ከዚህ በፊት የወሰዱትን ወይም በመውሰድ ላይ ያሉትን፤ በባለሙያ ትዕዛዝ ወይም ያለባለሙያ ትዕዛዝ የተገዙ መድኃኒቶችን፣ የባህል መድኃኒቶችን ስም እንዲሁም የዝግጅት አይነትና የሚወሰደውን መጠን በዝርዝር መዝግበው ይያዙ።  ይህንን ዝርዝር መረጃ ወደ ሕክምና ተቋም ለመታከም በሚሄዱበት ወቅት ለባለሙያዎች ማሳየቱ ለሕክምናዎ ተጨማሪ መረጃ በመስጠት በመድኃኒት መደራረብ ምክንያት ከሚመጣ ችግር ይከላከልልዎታል። 

4. በማንኛውም ወቅት መድኃኒት በሚሰጥዎት ጊዜ በህመምዎ ምክንያት ስለመድኃኒትዎ በትክክል መረዳት የሚያስቸግርዎ ከሆነ ቤተሰብ ወይም ጓደኛ አብሮዎት እንዲሄድ ይጠይቁ ። 
5.መድኃኒት በሚታዘዝልዎት/በሚሰጥዎት ወቅት የሚከተሉትን መረጃዎች በሚገባ ጠይቀዉ ይረዱ
የኢትዮጵያ የምግብ መድኃኒትና ጤና ክብካቤ 

             አስተዳደርና ቁጥር ባለስልጣን

6.በባለሙያ ካልታዘዙ በስተቀር በእንክብል መልክ የተዘጋጀን መድኃኒት በሚወስዱበት ወቅት ከመስበር፣ ከማሟሟት፣ ከማኘክ ወይም ከማድቀቅ ይቆጠቡ።
7.ለሌላ ሰው የታዘዘ መድኃኒት አይውሰዱ፣ እርስዎም የታዘዘልዎትን መድኃኒት ለሌላ ሰው አይስጡ። 
8. መድኃኒትዎ በተወሰነ ጊዜ ሲያልቅ እንደገና የሚጨምሩት አይነት ከሆነ አዲስ በሚቀበሉበት ጊዜ መድኃኒቱ ስሙ፣ ከለሩ ቅርጹና መጠኑ ከዚህ በፊት እነደወሰዱት መሆኑን ያረጋግጡ። ከዚህ በፊት ከሚያውቁት መድኃኒት የተለየ ከሆነ ተጨማሪ መረጃ ከባለሙያው ይጠይቁ ።
9. መድኃኒትዎን ከሙቀትና ከእርጥበት በመከላከል ንጹህና ደረቅ እንዲሁም ህፃናት በማይደርሱበት ቦታ ያስቀምጡ።

           የኢትዮጵያ የምግብ መድኃኒትና ጤና ክብካቤ 

                                             አስተዳደርና ቁጥር ባለስልጣን
1.በማንኛውም የሕክምና ተቋም ለመታከምም ሆነ መድሐኒት ለመግዛት በሚሄዱበት ጊዜ ስለሕክምናዎ ሁኔታ ከባለሙያዎቹ ጋር ለመወያየት፣ ያልተረዱትንም ነገር ለመጠየቅ እንደሚፈልጉ ያስታውቁ ።የባለሙያዎችን ሰአት ያለአግባብ አባክናለሁ ብለው ያልገባዎትን መረጃ ከመጠየቅ ወደኋላ አይበሉ።








ሀ. የመድኃኒቱ ስም ምንድነው? ጥቅሙስ ምንድነው?


ለ. አጠቃቀሙ እንዴት ነው? በቀን ምን ያህል ለስንት ቀን ልውሰድ?


ሐ.ከምግብ ጋር ወይስ በባዶ ሆድ ልውሰድ? 


መ. መድኃኒቱን በምወስድበት ወቅት ከምን መቆጠብ ይኖርብኛል? መውሰድ የማይገባኝ ምግብ ወይም መድኃኒትስ የትኞቹ ናቸው? ሌላስ ተጨማሪ መጠንቀቅ የሚገባኝ ነገር አለ ወይ?


ሠ.የመድኃኒቱ የጐንዮሽ ውጤቶች ምን ምን ናቸው? ለምን ያህል ጊዜስ ይቆያሉ? በምን አይነት መንገድስ ልቋቋማቸው እችላለሁ?


ረ. መድኃኒቱ ውጤት ሊያሳየኝ ካልቻለ ምን ማድረግ አለብኝ? 


ሰ. መድኃኒቱ ለእርጉዝ ወይም ለሚያጠቡ እናቶች የተፈቀደ ነው ወይ?


ሸ. መድኃኒቱን በሰዐቱ ሳልወስድ ከቀረሁ ምን ማድረግ ይኖርብኛል?








10. ማንኛውንም መድኃኒት በሚወስዱበት ወቅት የባለሙያውን ትዕዛዝ በአግባቡ ተከትለው ይውሰዱ ከባለሙያ ውጪ የሌላ ሰው መረጃ አይቀበሉ።

















